
HYRIJE

Lajméruesit e Dezinformatave pér Kosovén: Monitorimi i Mediave Serbe, synojné t'i
kundérvihen dezinformatave pérmes monitorimit né baza mujore té botimeve té pérzgjedhura
mediale qé origjinén e kané né Serbi. Mediat e pérzgjedhura jané Tanjugu, Informeri, Novosti,
Kuriri, B-92-shi, Politika dhe Nasa Borba, e té cilat jané té njohura pér léshim té lajmeve me

pérmbajtje dezinformuese té cilat nuk jané té kufizuara vetém né Kosoveé.

Monitorimi i kétyre mediave tregon se gjaté muajit tetor 2020 éshté botuar njé total i 548
lajmeve nga kéto botime mediale me origjiné né Serbi, nga té cilat Tanjugu i botoi 59, Informeri
69, Novosti 87, Kuriri 22, B92-shi 198, Politika 38 dhe Nasa Borba 18 artikuj gé kishin té bénin me

Kosovén.

Njé shqyrtim i hollésishém tregon se lajmet e botuara gjaté késaj periudhe nga Kuriri, Politika dhe
B92-shi nuk kishin ndonjé pérmbajtje serioze dezinformuese. Mirépo, disa botime mediale té
tjera té pérzgjedhura e kishin njé mori lajmesh dhe artikujsh me pérmbajtje dezinformuese pér
Kosovén. Pérballé kétij sfondi, KIPRED-i éshté pérgendruar né dekonstruktimin e dezinformatave
mé flagrante té botuara nga mediat serbe té pérmendura mé sipér, e té cilat do té diskutohen né

pjesén né vijim.

Synimi i dezinformatave té |éshuara gjaté késaj periudhe monitoruese nga mediat e pérzgjedhura
serbe né raport me Kosovén tregon se kéto ishin té pérgendruara né shkatérrimin e themeleve
té shtetésisé sé Kosovés, duke iu referuar asaj si krahina e Kosovés dhe Metohisé, duke e
diskredituar udhéhegésiné e saj dhe insititucionet e saj té sundimit té ligjit, dhe duke e akuzuar
até pér mos-zbatimin e marréveshjeve té caktuara té arritura né Bruksel. Pos késaj, disa nga
artikujt e pérzgjedhur synojné ta paragesin né ményré té rreme Kosovén si njé shtet qé éshté
kundér dialogut me Serbiné, dhe gé éshté duke planifikuar t'i débojé serbét e mbetur gé jetojné

né Kosové pérmes operacioneve sekrete ushtarake.

Lajmérim i Dezinformatés 1

Titulli: BEZ ZSO MOGUCE DA SRBI NAPUSTE PRISTINSKE INSITITUCIJE! OVO JE UDAR NA
VITALNE INTERESE SRPSKOG NARODA! (PA AKS ESHTE E MUNDUR QE SERBET Tl
BRAKTISIN INSTITUCIONET E PRISHTINES! KJO ESHTE NJE GODITJE NDAJ INTERESAVE
JETIKE TE POPULLIT SERB), Informer, 13 tetor 2020.1

Ky artikull e transmeton njoftimin nga takimi i pérfagésuesve té serbéve té Kosovés me Petar
Petkoviqin, Drejtor i Zyres sé Qeverisé pér Kosové e Metohi, sipas té cilit pérfagésuesit e serbéve
té Kosovés e Metohisé do t'i braktisin institucionet e Prishtinés, nése Prishtina vendos né ményré
té njéanshme gé té mos i pérmbushé obligimet e nénshkruara me BE-né pér krijimin e AKS-sé
(Asociacionit té Komunave Serbe). Petkoviqi deklaroi gé refuzimi i Prishtinés pér ta diskutuar AKS-
né éshté goditje ndaj interesave jetike té popullit serb, qé i kércénon té drejtat kolektive politike,
ekonomike, dhe shogérore té serbéve té Kosovés e Metohisé. Ai e vuri né dukje gé formimi i AKS-
sé e paraqget njé interes strategjik té serbéve né Kosové e Metohi, dhe gé injorimi i obligimit pér
ta krijuar até, me té gjitha kompetencat e parapara me marréveshjen e Brukselit, do té trajtohet
si njé sulm i hapur né té drejtat e fituara té popullit serb. Pos késaj, ai pretendoi se serbét u
pajtuan gé té marrin pjesé né institucionet e Prishtinés pikérisht meqgé u jané dhéné garanca té
fugishme pér respektimin e té drejtave kolektive pérmes AKS, dhe gé, pér kété arsye, ata jané
pajtuar t'i themelojné autoritetet lokale dhe institucionet e tjera nén sistemin e Prishtinés. Né
fund, Petkovigi tha se “nése Prishtina vendos né ményré té njéanshme gé té mos i pérmbushé
obligimet e ndérmjetésuara nga Bashkimi Evropian, obligimet e serbéve gé dalin nga dialogu i

Brukselit do té pushojné, dhe do té shgyrtohet mundésia e braktisjes sé té gjitha institucioneve

1 BEZ ZSO MOGUCE DA SRBI NAPUSTE PRISTINSKE INSITITUCIJE! OVO JE UDAR NA VITALNE INTERESE SRPSKOG
NARODA! (PA AKS ESHTE E MUNDUR QE SERBET T’I BRAKTISIN INSTITUCIONET E PRISHTINES! KIO ESHTE NJE
GODITJE NDAJ INTERESAVE JETIKE TE POPULLIT SERB!) Informer, 13 tetor 2020,
https://informer.rs/vesti/politika/555573/petar-petkovic-kim-szo.

gendrore né Prishtiné, dhe e shfugizimit té té gjitha institucioneve té Prishtinés né zonat me

shumicé serbe né Kosové e Metohi.”

Dekonstruktimi i Dezinformatés: Fakte dhe Shifra

Artikulliitransmeton disa pohime té Drejtorit té Zyres sé Qeverisé pér Kosovén e Metohinég, Petar
Petkovigqit, i cili kétu i parashtron disa pretendime té rrejshme.? Petkoviqi pretendon se serbét u
pajtuan té marrin pjesé né institucionet e Prishtinés pikérisht megé u ishin dhéné garanca té forta
pér respektimin e té drejtave kolektive pérmes Asociacionit t&é Komunave Serbe (AKS), dhe se,
pér kété arsye, ata jané pajtuar qé t'i themelojné autoritetet lokale dhe institucionet e tjera nén
sistemin e Prishtinés. Né té vérteté, serbét e Kosovés kané qgené duke marré pjesé né
institucionet e ndryshme té Kosovés, té tilla si Kuvendi, Qeveria dhe institucionet lokale, shumé
kohé para marréveshjes sé Brukselit pér krijimin e AKS-sé. Duhet té pérmendet se, mé 5 prill
2018, Kryeministri i atéhershém i Kosovés, Ramush Haradinaj, e njoftoi rifillimin e pérpjekjeve
pér ta hartuar statutin e asociacionit/bashkésisé sé komunave me shumicé serbe, gé duhej té
pérfundohej brenda katér muajsh. Statuti éshté dashur té hartohej nga njé grup menaxherial né
té cilin katér anétaré ishin serbé nga Lista Serbe né Kosové. Kéta anétaré serbé e karakterizuan
propozimin si “té papranueshém,” duke theksuar se asociacioni/bashkésia duhet té themelohet
né pajtim me marréveshjen e Brukselit, té 25 gushtit 2015, dhe jo me Kushtetutén e Kosovés.3
Ata kané kérkuar qé statuti i Asociacionit duhet té pérfshijé kompetenca né privatizim, né
ekonomi, né ruajtjen e sistemit edukativ me Serbing, si dhe kompetenca té tjera. Disa anétaré
serbé té grupit menaxherial madje kané kérkuar ndryshime kushtetuese, ashtu gé Asociacioni té

jeté né pajtim me Kushtetutén e Kosovés. PEr mé tepér, né té gjitha takimet e grupit menaxherial,

2 Shih po ashtu artikullin e ngjashém “Kancelarija: ZSO mora biti formirana sa nadleZnostima iz briselskih dogovora
(zyra: AKS duhet té formohet me kompetencat sipas marréveshjeve sé Brukselit),” Beta, 16 tetor 2020,
https://beta.rs/vesti/politika-vesti-srbija/135219-kancelarija-zso-mora-biti-formirana-sa-nadleznostima-iz-
briselskih-dogovora.

3 Shih “Report of the Secretary-General on the United Nations Interim Administration Mission in Kosovo [Raporti i
Sekretarit té Pérgjithshém pér Misionin e Pérkohshém Administrativ té Kombeve té Bashkuara né Kosové],” Késhilli
i Sigurisé sé Kombeve té Bashkuara, 01 maj 2018, https://unmik.unmissions.org/sites/default/files/s-2018-407.pdf.

4


https://beta.rs/vesti/politika-vesti-srbija/135219-kancelarija-zso-mora-biti-formirana-sa-nadleznostima-iz-briselskih-dogovora
https://beta.rs/vesti/politika-vesti-srbija/135219-kancelarija-zso-mora-biti-formirana-sa-nadleznostima-iz-briselskih-dogovora
https://unmik.unmissions.org/sites/default/files/s-2018-407.pdf

ata Kosovés i jané referuar si “Kosova dhe Metohija.”* Prandaj, pretendimi se Serbét nga Kosova
jané pajtuar gé té marrin pjesé né institucionet e Prishtinés pér shkak té garancave pér ta krijuar

AKS-né éshté i rrejshém.

Petkovigi po ashtu pohoi se “nése Prishtina vendos né ményré té njéanshme qé té mos i
pérmbushé obligimet e ndérmjetésuara pérmes Bashkimit Evropian, obligimet e serbéve qé dalin
nga dialogu i Brukselit do té pushojné, késhtu gé do té shqyrtohet mundésia e braktisjes sé té
gjitha institucioneve gendrore né Prishting, dhe, rrjedhimisht, edhe e shfuqizimit té té gjitha
institucioneve té Prishtinés né zonat me shumicé serbe té Kosovés e té Metohisé.” Mirépo, ai
dhe artikulli harrojné ta pérmendin njé mori marréveshjesh té ndérmjetésuara nga BE-ja midis
Kosovés e Serbisé, té tilla si ato pér diplomat universitare, ato té tregtis€, si dhe pér operatorin e
energjisé né komunat veriore té Kosovés, e té cilat nuk jané zbatuar nga Beogradi.> Pér mé tepér,
geveria e Serbisé ka pohuar né njé ményré flagrante gé dialogu éshté njé vegél pér t’ia
shkatérruar themelet shtetésisé sé Kosovés dhe pér ta penguar njohjen e saj ndérkombétare.®
Né pajtim me kété, Serbia e ka shfrytézuar dialogun pér té lobuar kundér pavarésisé sé Kosovés

dhe anétarésisé sé saj né organizatat ndérkombétare.

Titulli: Buric: Hoti nije za dijalog, Zeli samo priznanje (Gjuriqi: Hoti nuk éshté pér dialog, ai

e do vetém njohjen), Tanjug, 6 October 2020.”

4 “Prapaskenat e 'Zajednicés', publikohet vetém njé procesverbal, statuti mbahet sekret,” Syri, 12 tetor 2020,
https://www.syri.net/syri kosova/politike-lajme/172799/prapaskenat-e-zajednices-publikohet-vetem-nje-
procesverbal-statuti-mbahet-sekret/.

5 Pér njé shpjegim té hollésishém pér dialogun shih “THE BRUSSELS DIALOGUE BETWEEN KOSOVO AND SERBIA:
ACHIEVEMENTS AND CHALLENGES, [DIALOGU | BRUKSELIT MIDIS KOSOVES E SERBISE: TE ARRITURAT DHE SFIDAT],”
Balkan Policy Research Group, shtator 2020,

https://balkansgroup.org/wp-content/uploads/2020/10/BPRG DIALOGU-I-BRUKSELIT ALB web2.pdf.

6 Shih Agon Demjaha, “The Impact of Brussels Dialogue on Kosovo’s Sovereignty [Ndikimi i Dialogut té Brukselit né
Sovranitetin e Kosovés],” né David Philips dhe Lulzim Peci red. Threats and Challenges to Kosovo’s Sovereignty
[Kércénimet dhe Sfidat e Sovranitetit té Kosovés], Program on Peace-building and Rights, Institute for the study of
Human Rights [Programi pér Ndértimin e Pages dhe té té Drejtave, Instituti pér Studimin e té Drejtave Njerézore],
Columbia University dhe Instituti Kosovar pér Hulumtim dhe Zhvillim té Politikave, New York dhe Prishtina, tetor
2018.

7 Purié: Hoti nije za dijalog, Zeli samo priznanje (Gjuriqi: Hoti nuk éshté pér dialog, ai e do vetém njohjen), Tanjug, 6
tetor 2020, http://www.tanjug.rs/full-view.aspx?izb=595034.

Artikulli e transmeton njoftimin pér shtyp té Drejtorit té Zyres sé Qeverisé sé Serbisé pér Kosové
e Metohi, Marko Gjurig, né té cilin ai thekson qé Prishtina nuk éshté e interesuar pér dialog, dhe
gé pér ta normalizimi i marrédhénieve i shérben vetém sigurimit té njohjes. Ai mé tutje e vuri né
dukje até gé strategjia shantazhuese e (Kryeministrit té& Kosovés) Avdullah Hotit, pos asaj gé e
prish dialogun midis Beogradit e Prishtinés, e pérmban edhe mesazhin gé Prishtina nuk éshté e
interesuar pér kurfaré normalizimi, por gé normalizimi éshté vetém njé mjet pér ta shkulur
njohjen pér Prishtinén. Gjurigi po ashtu e theksoi se pér Beogradin procesi i normalizimit té
marrédhénieve nuk éshté njé mjet, por éshté veté géllimi, megé ai éshté singerisht i interesuar
gé ta krijojé njé atmosferé né rajon né té cilén mospajtimet e pazgjidhura nuk do té rezultojné
né armigési dhe né konflikte. Ai tha se Beogradi do té vazhdojé té jeté kémbéngulés né pérpjekjet
e tij pér t'i zgjidhur ¢éshtjet e hapura né tavolinén e bisedimeve, mirépo ai i paralajméroi
partnerét evropiané se “situata né té cilén Hoti éshté duke na sjellur me paturpésiné e tij politike
éshté duke u béré gjithnjé e mé absurde, késhtu qé uné singerisht jam i brengosur pér té

ardhmen e dialogut.”

Dekonstruktimi i Dezinformatés: Fakte dhe Shifra

Artikulli e transmeton njoftimin pér shtyp té Drejtorit té& Zyres sé Qeverisé sé Serbisé pér Kosovén,
Marko Gijurigit, i cili i parashtron disa pretendime té rreme pér Kosovén dhe pér Kryeministrin e
saj Avdullah Hotin. Gjurigi pohon gé pérfagésuesit e Kosovés, né pérgjithési, dhe Kryeministri
Hoti, né vecanti, nuk jané té interesuar pér dialog, dhe g€, pér ta, normalizimi i marrédhénieve
shérben vetém si njé mjet pér ta siguruar njohjen. Gjurigi e akuzon rrejshém Kryeministrin e
Kosovés Hotin pér prishjen e dialogut midis Beogradit e Prishtinés, dhe pér shfrytézimin e
normalizimit midis dy vendeve vetém si njé mjet pér ta siguruar njohjen e Kosovés. Pér mé tepér,
Gjuriqi sjelljen e Hotit e karakterizoi si “njé paturpési politike gé éshté duke u béré gjithnjé e mé
absurde.” Ndérkohé gé éshté e vérteté gé Kryeministri Hoti ka deklaruar se dialogu duhet té

pérfundojé me njohje té ndérsjellé, ishte pikérisht ai gé e ka ringjallur procesin e dialogut



Beograd—Prishtiné, i cili ishte i ngriré gé nga néntori i vitit 2018. Domethéné, menjéheré pasi u
bé Kryeministér i Kosovés, ai i anuloi dy vendimet gé ishin ndérmarré nga geveria paraprake, e
cila, sé pari i futi, dhe mé pas edhe i zgjeroi, masat reciproke té tregtisé me Serbiné. Kéto masa
gé ishin imponuar nga ish Kryeministri Albin Kurti né shkurt 2020 ishin kritikuar rrepté, si nga
Bashkimi Evropian, ashtu edhe nga Shtetet e Bashkuara, dhe ishin pengesa vendimtare pér
vazhdimin e dialogut. Né kété kontekst, Kryeministri Hoti e nénvizoi se njé vendim i tillé ishte
ndérmarré me géllim gé “té higeshin té gjitha pengesat pér vazhdimin e dialogut.” Ai po ashtu e
vuri né dukje se anulimi i vendimit ishte “rezultat i bashképunimit me partnerét tané
ndérkombétaré dhe i zotimeve gé i kemi béré pér t’i hequr té gjitha pengesat ndaj dialogut.”® Pos
késaj, né njé ceremoni gé ndodhi né Zyren Ovale té Shtépisé sé Bardhé, Kryeministri Hoti, mé 4
shtator 2020, e kishte nénshkruar marréveshjen me Presidentin serb Aleksandar Vugiq, né prani
té Presidentit té SHBA-ve, Donald Trump. Nga njéra ané, kjo marréveshje pohon gé Kosova nuk
do té aplikojé pér anétarési té reja né organizatat ndérkombétare pér njé periudhé prej njé viti.
Nga ana tjetér, sipas marréveshjes, Serbia do t'i suspendojé té gjitha pérpjekjet e veta, gofté
zyrtare, gofté jozyrtare, pér t'i inkurajuar shtetet e tjera, qofté qé té mos e njohin Kosovén, gofté
qé té térheqin njohjen ekzistuese.’ Né parim, Kryeministri Hoti e ka déshmuar né ményré té
vazhdueshme pérkushtimin e tij ndaj dialogut, dhe e ka pérséritur né disa raste se dialogu midis

Kosovés e Serbisé nuk ka kurrfaré alternative.1?

8 “Hoti government scraps reciprocity [Qeveria e Hotit e flak reciprocitetin],” Prishtina Insight, 6 qershor 2020,
https://prishtinainsight.com/hoti-government-scraps-reciprocity/.

9 Pér mé shumé hollési shih: “Marréveshja Kosové-Serbi né shqip,” Koha, 4 shtator 2020,
https://www.koha.net/arberi/236069/marreveshja-kosove-serbi-ne-shqgip-dokument/

10 “Hoti in Brussels, The Dialogue has no alternative [Hoti né Bruksel, Dialogu nuk ka alternativé],” RTK Live, 25
gershor 2020, https://www.rtklive.com/en/news-single.php?ID=16876.

Titulli: TACI | DALJE TRGUJE LIUDSKIM ORGANIMA?! Siptarski mediji objavili Sokantne informacije
(THACI EDHE ME TUTJE BEN TREGTI ME ORGANET NJEREZORE?! Mediat shiptare botojné

informata tronditése), Informer, 30 tetor 2020.!

Ky artikull i citon mediat e Prishtinés, sipas té cilave gjaté tre viteve té kaluara né Kosové jané
zhdukur té paktén 604 njeréz, dhe gé hetimi éshté duke dyshuar se njé numér i madh i njerézve
jané rrémbyer me qéllim té trafikimit té organeve. Sipas kétyre burimeve, vetém gjaté teté
muajve té paré té vitit 2020, 112 veta jané raportuar si té€ zhdukur. Si arsye t&€ mundshme pér
zhdukjen e tyre, Policia e Kosovés, sipas artikullit, citon prostitucionin, por po ashtu edhe
trafikimin e organeve, i cili kryhet nga grupet e organizuara kriminale. Artikulli mé pas e citon ish-
nénkolonelin e Shérbimit Kundérinformativ (KOS) Ljuban Karan, gé beson se tregtia me organet
njerézore ka vazhduar deri mé sot. Sipas tij, mediat e Prishtinés tash jané duke e hetuar kété
megé éshté evidente se viktimat tash nuk jané vetém serbét, por, po ashtu, edhe shqiptarét.
Karani ngulmon se nuk ka ndonjé shpjegim tjetér té logjikshém pér aq shumé persona té zhdukur
né njé periudhé aq té shkurtér kohore. Ai konsideron se lidhur me kété nuk ka asgjé té cuditshme,
megé organizatorét e kétij “biznesi” ngjethés jané ende té liré dhe e kané njé mjedis ideal pér
punén e tyre té pisté. Sipas tij, kjo nuk ka té béjé vetém me fitimin e parave, por edhe me ruajtjen
e tregut té organeve njerézore, i cili éshté diku né Peréndim dhe matet me gindra miliona euro
né vit. Ky artikull po ashtu e citon edhe gjeneralin e pensionuar Bozhidar Deliq qé thoté se
shiptarét tash duhet t'i rrémbejné bashkatdhetarét e tyre, meqé ata tashmé i kané vraré dhe
débuar shumicén e serbéve nga krahina. Sipas tij, né Kosové ka gjithnjé e mé pak serbg, té cilét
jetojné népér enklava. Nga ana tjetér, shqgiptarét jané té shkatérruar, nuk kané mé para dhe mezi

gé mbijetojné, gjé kjo gqé e bén mé té lehté pér ta gé té bijné pre e té gjitha llojeve té ofertave

1 «TACI | DALJE TRGUJE LIUDSKIM ORGANIMA?! Siptarski mediji objavili $okantne informacije (THACI EDHE ME
TUTJE BEN TREGTI ME ORGANET NJEREZORE?! Mediat shiptare botojné informata tronditése),” Informer, 30 tetor
2020,
https://informer.rs/vesti/politika/559156/taci-dalje-trguje-ljudskim-organima-siptarski-mediji-objavili-sokantne-
informacije.

pér puné mashtruese. Ai e nénvizoi se pér ata gé jané té pérfshiré né kété biznes nuk ka kurrfaré

réndésie se kush jané viktimat, meqgé ata interesohen vetém pér pérfitimin.

Dekonstruktimi i Dezinformatés: Fakte dhe Shifra

Ky artikull e bén pretendimin e njohur té rrejshém qé Thagi dhe bashképunétorét e tij kané
vazhduar me trafikimin e organeve njerézore né Kosové deri né ditét e sotme. Ky e shfrytézon
gjuhén poshtéruese, duke i quajtur shqiptarét si “shiptari.” Pér ta ndértuar argumentin e vet,
artikulli i citon, njé ish-nénkolonel té Shérbimit Kundérinformativ (KOS), dhe njé gjeneral té
pensionuar té Ushtrisé Jugosllave, té cilét véshtiré se mund té konsiderohen si burime té
besueshme dhe té paanshme, dhe té cilét ka gjasé qé edhe kané kryer krime né Kosové gjaté

konfliktit té vitit 1999.

a) Kurrfaré mediash né Kosové nuk kané raportuar pér trafikimin e organeve

Duke e shfrytézuar njé titull senzacional, artikulli pohon né ményré té rrejshme se trafikimi i
organeve ende éshté né rrjedhje e sipér né Kosové. Ky pretendon rrejshém se “mediat shiptare”
kané botuar informata té tilla tronditése. Né té vérteté, artikulli me té drejté i citon disa nga
mediat e Shqipérisé né Kosové, té cilat kané raportuar pér personat e zhdukur né vend. Mirépo,
artikulli manipulon me informatat e kétyre mediave, duke pohuar rrejshém se ato kané raportuar
se personat e zhdukur kané gené té lidhur me trafikimin e organeve né Kosové, gjé kjo gé
absolutisht nuk éshté e vérteté. Njé shqyrtim i kujdesshém ka treguar se ndérkohé gé disa media
té Shqipérisé né Kosové kané raportuar pér personat e zhdukur né vend, asnjé nga to nuk ka
pohuar se kjo dukuri éshté e ndérlidhur me trafikimin e organeve apo qé hetimi éshté duke

dyshuar né dicka té tille.*?

12 “pgr 8 muaj, 112 persona té zhdukur né Kosové,” Telegrafi, 25 tetor 2020, https://telegrafi.com/per-8-muaj-112-
persona-te-zhdukur-ne-kosove/. Shih po ashtu, “Pér 8 muaj, u raportuan si té zhdukur 112 persona né Kosove,”
Indeksonline, 25 tetor 2020, https://indeksonline.net/per-8-muaj-u-raportuan-si-te-zhdukur-112-persona-ne-

kosove/.



https://telegrafi.com/per-8-muaj-112-persona-te-zhdukur-ne-kosove/
https://telegrafi.com/per-8-muaj-112-persona-te-zhdukur-ne-kosove/
https://indeksonline.net/per-8-muaj-u-raportuan-si-te-zhdukur-112-persona-ne-kosove/
https://indeksonline.net/per-8-muaj-u-raportuan-si-te-zhdukur-112-persona-ne-kosove/

b) Nuk ka kurfaré déshmish pér trafikimin e organeve né Kosové

Artikulli pohon rrejshém se Thagi dhe bashképunétorét e tij kané vazhduar me trafikimin e
organeve njerézore né Kosoveé deri né ditét e sotme. Akuzat pér trafikimin e organeve njerézore
u pérmendén sé pari né Raportin e Dick Martyt gé u botua mé 14 dhjetor 2010 dhe u paragqit para
Asamblesé Parlamentare té Késhillit té Evropés mé 7 janar 2011. Raporti pretendonte “trajtimin
jonjerézor té njerézve dhe vrasjen e té burgosurve me géllim té heqgjes dhe trafikimit té
paligjshém té organeve njerézore né Kosové nga anétarét e Ushtrisé Clirimtare té Kosovés.”
Megjithaté, deklarata e 29 korrikut 2014, e Clint Williamsonit, Kryeprokurorit té Task Forcés
Speciale Hetuese té Bashkimit Evropian, pohon se ndjekja penale e shkeljeve lidhur me trafikimin
e organeve njerézore “kérkon nivel té déshmive té cilat deri mé tash nuk i kemi siguruar ende.”*3
Nga ana tjetér, akuza né té cilén arikulli éshté duke u thirrur nuk pérmend kurrfaré dyshimesh
lidhur me trafikimin e organeve njerézore. Deklarata e Zyres sé Prokurorisé Speciale té Odave té
Specializuara té Kosovés, e 24 gershorit 2020 pohon qarté se “krimet e pretenduara né akuzé
pérfshijné njé brez té krimeve kundér njerézisé dhe krimeve té luftés, pérfshiré vrasjet, zhdukjet
e dhunshme té personave, persekutimet dhe torturat,”* por kjo nuk e pérmend trafikimin e
organeve njerézore. Akuzat pér trafikimin e organeve njerézore ishin arsyeja kryesore pse
bashkésia ndérkombétare ngulmoi pér krijimin e Odave té Specializuara té Kosovés, por sot,

dhjeté vite pasi gé ato akuza jané shfaqur, duket sikur jané zhdukur fare.

c) Problemi kyg jané personat e zhdukur gjaté konfliktit té vitit 1999 né Kosové

Artikulli pretendon rrejshém se trafikimi i organeve njerézore né Kosové éshté ende né rrjedhje
e sipér. Pretendimet e tilla jané té bazuara né numrin e supozuar té larté té personave té zhdukur
gjaté tre viteve té kaluara né Kosové. Mirépo problemi ky¢ lidhur me personat e zhdukur né
Kosové, né té vérteté, jané mijéra personat e zhdukur gjaté konfliktit té vitit 1999 né Kosové. Té
dhénat e raportuara nga institucionet e besueshme, té tilla si Komisioni Ndérkombétar pér

Personat e Zhdukur (ICMP) dhe Human Rights Watch tregojné garté se shumica dérrmuese e

13 Clint Williamson, “Statement the Chief Prosecutor of the Special Investigative Task Force [Deklaraté e
Kryeprokurorit té Task Forcés Speciale Hetuese],” Bruksel, Bashkimi Evropian, 29 korrik 2014.
14 “Deklaraté pér Shtyp,” Zyra e Prokurorisé sé Specializuar, Odat e Specializuara té Kosovés, 24 gershor 2020.

personave té vraré, té rrémbyer, dhe té zhdukur gjaté konfliktit ishin shqgiptaré, dhe jo serbé
etniké. Pér mé tepér, raportet e kétyre institucioneve tregojné né meényré té padyshimté se
shumica e kétyre krimeve jané kryer nga forcat ushtarake, policore dhe paramilitare serbe, jo nga
UCK-ja. Sé fundi, té gjitha varrezat masive gé jané identifikuar kané gené té shqiptaréve etniké,

dhe nuk ka gené as edhe njé e vetme e serbéve etniké.

Mé konkretisht, vlerésohet se mé shumeé se 7.000 persona jané zhdukur gjaté konfliktit né Kosové
té vitit 1999. Deri né korrik té vitit 2001, Tribunali Ndérkombétar Kriminal pér ish-Jugosllaviné
(ICTY) i ka zhvarrosur péraférsisht 4.300 trupa. Sipas Komitetit Ndérkombétar té Kryqit té Kugq,
deri né prill té vitit 2001 kané gené 3.525 njeréz gé mbeteshin té zhdukur né konflikt — shumica
prej tyre shqiptaré té Kosovés.'® Nga ana tjetér, sipas Komisionit Ndérkombétar pér Personat e
Zhdukur (ICMP), midis viteve 2001 dhe 2002, 840 persona jané zhvarrosur nga varrezat e fshehta
né territorin e Serbisé. Té gjitha mbetjet mortore té nxjerra né Serbi gjaté periudhés 2001-2002
ishin té shqiptaréve té Kosovés qé ishin ekzekutuar né vitin 1999.6 Sipas ICTY dhe Human Rights
Watch, véshtirésia kryesore né gjetjen e personave té zhdukur ka gené pérpjekja e paramenduar
e geverive té Serbisé dhe té Jugosllavisé pér t'i shkatérruar déshmité dhe pér t’i fshehur trupat.
Ka pasur raste té dokumentuara ku trupat jané zhvarrosur dhe zhvendosur nga vendi i krimit, né
pérpjekje té qarta pér t'i fshehur vrasjet. PEr mé tepér, njé radio dokumentar i Radios Publike
Kombétare né Shtetet e Bashkuara, i quajtur “Djegia e Déshmive,” ka pohuar se forcat serbe dhe
jugosllave né ményré sistematike i kané transportuar trupat e shqiptaréve etniké né kompleksin

minator né Trepcé, afér Mitrovicés, ku ata trupa jané djegur.’’

15 “Under Orders: War Crimes in Kosovo [Nén Urdhéra: Krimet e Luftés né Kosové],” Raport i Human Rights Watch,
2001, fq. 7,

https://www.hrw.org/sites/default/files/report pdf/kosovo full low.pdf.

16 Shih “The Situation in Kosovo: A Stock Taking [Situata né Kosové: Marrja e Gjendjes],” The International
Commission on Missing Persons (ICMP), Sarajevo, 14 shtator 2010.

17 Sipas luftétaréve serbé dhe “njé oficeri té inteligjencés té vendosur né njé pozité té larté,” né Trepcé jané zhdukur
midis 1,200 dhe 1,500 trupa. Shih “Under Orders: War Crimes in Kosovo [Nén Urdhéra: Krimet e Luftés né
Kosové],” 2001, fq. 122.

Lajmérim i Dezinformatés 4

Titulli: HILIADU DANA OD UBISTVA OLIVERA: Milena Ivanovic tvrdi da Pristina zataskava istinu o
atentatu (NJE MIJE DITE NGA VRASJA E OLIVERIT: Millena Ivanoviq pohon se Prishtina éshté duke

fshehur té vértetén pér atentatin), Novosti, 01 tetor 2020.%2

Artikulli e transmeton deklaratén e Millena Ivanoviqit, té vesé sé udhéheqésit té SDP-sé&, Oliver
Ivanoviqit, i cili ishte vraré para zyres sé tij né janar té vitit 2018. Ajo e shprehu zhgénjimin e saj
gé edhe pas njé kohe kaq té gjaté nuk éshté béré asgjé lidhur me vrasjen, dhe i akuzoi autoritetet
né Prishtiné pér até gé vazhdimisht po kthehen né fillim, dhe pér até gé né ményré té garté jané
duke fshehur dicka. Zonja Ivanoviq tha se ajo edhe ka pritur dicka té tillé, meqé kishte dyshuar se
autoritetet e Kosovés do ta shfrytézojné vrasjen e burrit té saj pér “lojra” té ndryshme qé mund
té cojné né gjurmé té gabueshme. Por, akoma, ajo e shprehu shpresén qé e vérteta do té gjendet
heret a voné, meqgé ajo nuk mund té fshihet pérgjithmoné. Artikulli mé tutje pohon se Prishtina
gé nga fillimi ka refuzuar njé bashképunim konkret me Beogradin né kété hetim, dhe qé sipas
informatave gé i ka, pér njé vit e gjysmé nuk ka pasur kurfaré komunikimi midis dy paléve lidhur

me kété céshtje.

Artikulli po ashtu e citon Kryeministreshén e Serbisé&, Ana Brnabigin, e cila thoté se autoriteteve
té Prishtinés nuk u pérshtatet ta gjejné té vértetén pér vrasjen e lvanoviqit. Pos késaj, artikulli
thoté se sipas informatés jozyrtare, autoritetet shtetérore té Serbisé kané hasur né tregues, dhe
madje edhe fotografi, qé cojné kah njé person qé mund té jeté ekzekutori i drejtpérdrejté, dhe
gé€ jané ende duke punuar né grumbullimin e déshmive. Disa muaj mé paré, Presidenti Vugiq ka
pyetur publikisht pér pérfshirjen e mundshme té Florim Ejupit dhe té Lirim Zekés, té cilét ishin né
Mitrovicé né kohén e vrasjes. Artikulli mé pas shpjegon se Florim Ejupi, i cili né kohén e vrasjes
kishte ardhur né Mitrovicé nga Gjermania, mé paré ka gené i akuzuar pér sulmin me bombé né

autobusin e civiléve né njé zoné té populluar me serbé afér gytetit té Podujevés, né shkurt té vitit

18 “H|LjADU DANA OD UBISTVA OLIVERA: Milena Ivanovié tvrdi da Pristina zatadkava istinu o atentatu (NJE MIUE DITE
NGA VRASJA E OLIVERIT: Millena Ivanoviq pohon se Prishtina éshté duke fshehur té vértetén pér atentatin),” Novosti,
01 tetor 2020, https://www.novosti.rs/vesti/politika/921991/hiljadu-dana-ubistva-olivera-milena-ivanovic-tvrdi-
pristina-zataskava-istinu-atentatu.

2001, né técilin ishin vraré 12 civilé serbé dhe 43 té tjeré ishin plagosur. Sipas artikullit, edhe pse
ai ishte arrestuar né bazé té gjurméve té ADN-s€, ai né ményré misterioze shpétoi nga baza
ushtarake e Bondsteelit. Artikulli mé pas shpjegon gé Zyra e Prokurorisé sé Kosovés né ndérkohé
e ka pérgatitur akuzén pér vrasjen e lvanovigit, e cila e pérmend njé grumbull serbésh, gé duket
se ishin té udhéhequr nga Millan Radojigiqi, edhe pse veté Radojigigi nuk éshté akuzuar. Sipas
artikullit, akuza éshté e shkruar né njé trajté té ngatérruar meqé pretendimet pér vrasje jané té
pérziera me pretendimet pér krim té organizuar, dhe té akuzuarit ngarkohen me ndihmesén dhe
nxitjen e veprave, dhe jo vetém pér njé vrasje. Radojigiqi €éshté marré né pyetje né Beograd, dhe
Vugiqi mé pas kishte théné se ”ai nuk éshté lule,” mirépo sipas informatave gé i ka Ministria e

Punéve té Brendshme dhe BIA, ai nuk ka té béjé asgjé me vrasjen e Ivanoviqit.

Dekonstruktimi i Dezinformatés: Fakte dhe Shifra

a) Hetimi né Kosové ka ecur shumé mé pérpara se ai né Serbi

Ky éshté njé nga artikujt e shumté gé e diskutojné vrasjen e udhéheqésit té SDP-s&, Oliver
Ivanovigit, i cili éshté vraré para zyres sé tij né janar té vitit 2018.2° Duke e béré kété, artikulli i
parashtron disa pohime té rrejshme lidhur me kété rast. Artikulli pretendon rrejshém se
autoritetet e Prishtinés nuk jané té interesuara pér ta zgjidhur rastin, dhe se ato jané duke u
pérpjekur né ményré té paramenduar gé té fshehin dicka. Sé pari, éshté e réndésishme té
pérmendet se shqiptarét e Kosovés nuk kané patur kurfaré motivimi pér ta vraré Oliver
Ivanovigin. Ndérkohé gé lvanoviqi njé heré konsiderohej si nacionalist i vrazhdé, ai me kohé
kishte evoluuar né njé té moderuar politik gé e pérkrahte bashkekzistencén midis pakicés serbe

dhe shumicés shgiptare. Né vitet para vrasjes, Oliver lvanoviqi kishte folur hapur kundér krimit

19 Shih, pér shembull, “SAMO MUK U PRISTINI, NISMO ZABORAVILI IVANOVICA: Premijerka Brnabi¢ o istrazi zbog
ubistva lidera kosovskih Srba (NE PRISHTINE VETEM HESHTIJE, NUK E KEMI HARRUAR IVANOVIQIN: Kryeministrja
serbe Brnabiq pér hetimin e vrasjes sé udhéheqsit té serbéve té Kosovés),” Novosti, 29 shtator 2020,
https://www.novosti.rs/vesti/politika/921570/samo-muk-pristini-nismo-zaboravili-ivanovica-premijerka-brnabic-
istrazi-zbog-ubistva-lidera-kosovskih-srba. Shih po ashtu, “SOKANTNO OKTRICE: Evo ko je pomogao ubici Olivera
Ivanovi¢a (ZBULIMI TRONDITES: Ja se kush i ka ndihmuar vrasésit té Oliver Ivanoviqit)”, Naga Borba, 02 mars 2020,
https://nasaborba.com/sokantno-oktrice-evo-ko-je-pomogao-ubici-olivera-ivanovica/

té organizuar né Veriun e Kosovés, dhe pér pajtimin né kuadér té pavarésisé sé Kosovés. Ai po
ashtu e kishte kritikuar publikisht Qeveriné e Serbisé dhe Partiné Progresive Serbe né pushtet
(SPP), pér pérkrahjen e Listés Serbe ndaj partive té tjera serbe né zgjedhjet lokale kosovare. Pos
késaj, Ivanoviqgi éshté kritikuar ashpér nga SPP-ja gjaté zgjedhjeve rajonale né Kosové, duke e

emértuar até si “tradhtar” dhe politikan anti-serb.?°

Né ndérkohég, ashtu si¢ pohon artikulli, né dhjetorin e vitit 2019, pas pothuaj dy vitesh hetime,
Prokuroria Speciale e Kosovés ka ngritur padi kundér gjashté vetave qé kané marré pjesé né té,
apo né organizimin e njé grupi kriminal, né keqpérdorimin e pozités, ndihmesén e vrasjes,
posedimin e arméve té paligjshme, né zbulimin e sekreteve zyrtare, dhe né kegpérdorimin e
déshmive né raport me rastin lvanoviq.?* Autoritetet e Kosovés po ashtu e kané emértuar Millan
Radojicigin, nénkryetarin e partisé kryesore politike té serbéve té Kosovés gé pérkrahet nga
Beogradi, Listés Serbe, si njérin nga té dyshimtit. Radojiciqgi éshté njé biznesmen lokal, qé
paragitet gjerésisht si bartési i miréfillté i pushtetit né Kosovén veriore me shumicé serbe. Pasi iu
shmang arrestimit né néntorin e vitit 2018, ai u zhvendos né Serbi, ku autoritetet e pohuan se ai
éshté i pafajshém.?? Pas bastisjes sé déshtuar té shtépisé sé Radojiciqit, Presidenti i Kosovés
Hashim Thagi até e shpalli si té dyshuarin kryesor né vrasjen e Ivanovigit, dhe tha se éshté né
pérgjegjésiné e Beogradit pér té ndérmarré veprime pér ta ndaluar até. Mirépo, ashtu si¢ u
shpjegua né artikull, Radojicigi fillimisht u mor né pyetje nga autoritetet e Beogradit, dhe
Presidenti serb Vuciq deklaroi se, edhe pse Radojicigi “nuk éshté lule,” sipas informatave té
Ministrisé sé Punéve té Brendshme dhe té BIA-s, ai nuk kishte té bénte fare me vrasjen e

Ivanoviqit.

20 Al Jazeera, “Kosovo: The mysterious murder of Oliver lvanovic [Kosova: Vrasja misterioze e Oliver Ivanovigit],” 01
gershor 2018,

https://www.aljazeera.com/blogs/europe/2018/05/kosovo-mysterious-murder-oliver-ivanovic-
180529144925924.html

21 Serbeze Haxhiaj, Maja Zivanovi¢ dhe Ivana Jeremié, “Kosovo, Serbia Play Blame Game over lvanovi¢ Assassination
[Kosova, Serbia e luajné lojén e fajésimit lidhur me vrasjen e lvanoviqit],” Balkan Investigative Reporting Network,
15 janar 2020,
https://balkaninsight.com/2020/01/15/kosovo-serbia-play-blame-game-over-ivanovic-assassination/

22 perparim Isufi, “Kosovo Indicts Six for Serb Politician Ivanovi¢’s Murder [Kosova i Padit Gjashté Serbé pér Vrasjen
e Politikanit Serb Ivanoviqit],” Balkan Insight, 02 dhjetor 2019, https://balkaninsight.com/2019/12/02/kosovo-
indicts-six-for-serb-politician-ivanovics-murder/

Né shkurtin e vitit 2020 kishte filluar gjykimi kundér nénté serbéve té akuzuar pér pjesémarrjen
né vrasjen e lvanoviqit. Gjashté nga ta né dégjimin paraprak para Gjykatés Speciale té Prishtinés
kané deklaruan se ndjehen té pafajshém pér té gjitha akuzat, ndérkohé gé tre prej tyre jané né
arrati. Né néntor 2020, éshté |éshuar njé akuzé e re, megé Gjykata e Apelit né Prishtiné e kishte
pushuar akuzén paraprake nga Prokuroria Speciale, pas kérkesés sé mbrojtjes e cila e kishte
apeluar vendimin. Mirépo, seanca dégjimore paraprake, bazuar né akuzén e re, deri mé tash
éshté shtyré dy heré, dhe nuk ka ndodhur ende.?® Nga ana tjetér, Prokuroria Speciale e Serbisé e
cila éshté duke e hetuar vrasjen e Oliver Ivanoviqit, pas tre vitesh éshté ende né procedurén para-
hetimore. E mésipérmja tregon qarté se autoritetet e Kosovés jané angazhuar né ményré meé

serioze pér zgjidhjen e kétij rasti sesa homologet e tyre né Serbi.

a) Nuk ka déshmi gé Florim Ejupi ta keté vraré Oliver Ivanoviqin

Né vend té pérpjekjeve pér ta zgjidhur rastin, autoritetet né Beograd né ményré té pérséritur
kané béré akuza té rreme kundér individéve shqiptaré pér vrasjen e pretenduar té Ivanovigit.
Ashtu si¢ éshté pohuar né artikull, Florim Ejupi éshté akuzuar sé pari pér vrasjen e lvanoviqit nga
Presidenti Vucig, dhe deklarata me té cilén ai e akuzonte Ejupin éshté pasuar me akuza shtesé
edhe nga kreu i Zyres sé Qeverisé sé Serbisé pér Kosovén, Marko Gjurig. Mirépo, gé nga ajo kohé
kurfaré prove qé e ndérlidh, qgofté Ejupin, apo Zekajn, me vrasjen e lvanoviqit nuk éshté béré
publike nga Beogradi. Pas kétyre akuzave, Prokurori i Prokurorisé Speciale té Kosovés, Sylé
Hoxha, né korrik té vitit 2019 kishte deklaruar gé emri i Florim Ejupit nuk paraqitet si njé nga té
dyshuarit né vrasjen e Ivanovigit né hetimet e kryera nga institucionet e Kosovés. Ashtu sic
tashmé éshté pérmendur, Oliver lvanoviqi para vrasjes e kishte kritikuar publikisht Qeveriné e
Serbisé dhe Partiné Progresive Serbe né pushtet (SPP) pér favorizimin e Listés Serbe né raport
me partité e tjera serbe né zgjedhjet lokale té Kosovés. Né kété ményré, nuk éshté pér t'u
befasuar gé né reagimin e tij ndaj Presidentit Vuciqg, véllau i Oliver Ivanovigit konsideron se
pérmendja e emrit té Florim Ejupit si i dyshuar né kété rast éshté njé veprim politik i Vugiqit. Sé

fundi, veté Florim Ejupi e ka raportuar Presidentin Vuciqg tek Policia Gjermane “dhe se atij gjoja i

23 “Vrasja e Oliver Ivanoviqit/ Tre vjet, tre padi, por ende pa aktgjykim,” Balkan Insight, 16 janar 2021,
https://www.balkanweb.com/vrasja-e-oliver-ivanovic-tre-vjet-tre-padi-por-ende-pa-aktgjykim/.

kané théné gé té mos shqetésohet pér kété rast meqgé policiné ishin duke e trajtuar autoritetet

serbe.”?*

Lajmérim i Dezinformatés 5

Titulli: BEZBEDNOSNE AGENCIJE UPOZORILE: Pokrenuta tajna Albanska operacija pod
imenom ,,CAST“! (AGJENCITE E SIGURISE E TERHOQEN VEREJTIEN: Ka Filluar Operacioni
Sekret Shqiptar i quajtur “NDERI”!), Nasa Borba, 09 tetor 2020.%°

Artikulli e transmeton faktin gé shérbimet serbe té sigurisé e kané parashtruar térhegjen e
vérejtjes pér udhéheqésiné shtetérore té Serbisé qé jané duke u pérgatitur provokime dhe sulme
té organizuara nga shqiptarét. Sipas shérbimeve serbe té sigurisé, “serbét né Kosové e Metohi,
dhe posacgérisht ata népér enklava, do té jené né shénjestér té provokimeve dhe sulmeve té
organizuara nga shqiptarét gjaté ditéve té ardhshme, ku gé té gjithat do ta kené synimin e krijimit
té jostabilitetit gé do té ¢ojé né njé bllokim té dialogut midis Beogradit dhe Prishtinés, dhe né njé
obstruksion té bashképunimit me Gjykatén Speciale né Hagé.” Artikulli pohon se bazuar né
informatén né dispozicion, udhéhegésit shqiptaré né krahinén jugore jané duke e zbatuar
aksionin me emrin e koduar “Nderi” qé nga fillimi i shtatorit, me géllim gé t'i parandalojné akuzat
kundér presidentit té té ashtuquajturés Kosové, Hashim Thacit, dhe kolegut té tij Kadri Veselit,
pér vrasjen e pothuaj njégind njerézve, pér krimet e luftés, pér persekutime dhe tortura, para
Gjykatés Speciale né Hagé. Sipas kétyre burimeve, ndaras nga trysnia dhe pérpjekjet pér ta
diskredituar Gjykatén, e cila duhet ta merr vendimin pér akuzat deri mé 24 tetor, synimi i tyre
éshté gé Prishtina t'i ndal negociatat me Beogradin pérséri, megé ajo nuk don ta diskutojé
formimin e Asociacionit té€ Komunave Serbe, e cila éshté konfirmuar nga Kryeministri Avdullah

Hoti se “céshtja e AKS-sé ka pérfunduar.”

24 N1, “Kosovo Albanian reports Vuéi¢ to German police [Shqiptari nga Kosova e raporton Vugigin te policia
gjermane],” 04 korrik 2019,
http://rs.nlinfo.com/English/NEWS/a497292/Kosovo-Albanian-reports-Vucic-to-German-police.html

%5 Tomislav Ivanovié, “BEZBEDNOSNE AGENCIJE UPOZORILE: Pokrenuta tajna Albanska operacija pod imenom
,CAST“l (AGJENCIONET E SIGURISE E TERHOQEN VEREJTIEN: Ka filluar Operacioni Sekret Shqiptar i quajtur
“Nderi”!),” Nasa Borba, 09 tetor 2020, https://nasaborba.com/bezbednosne-agencije-upozorile/.

Dekonstruktimi i Dezinformatés: Fakte dhe Shifra

Artikulli e shfrytézon njé titull bombastik pér té paralajméruar né ményré té rreme pér nisjen e
pretenduar té operacionit sekret shqiptar té quajtur “NDERI.” Mediat serbe dhe autoritetet e
Beogradit né disa raste kané dalé me pretendime té rreme pér operacione sekrete ushtarake té
shqiptaréve né Kosové.?® Ky artikull e transmeton paralajmérimin nga shérbimet serbe té sigurisé
pér operacionin sekret shqiptar té quajtur “NDERI,” por nuk ia del té ofrojé ndonjé déshmi pér ta
pérkrahur kété pretendim. Ky mé tutje “e arsyeton” njé operacion té tillé sekret si njé ményré
pér ta parandaluar akuzén kundér Presidentit té té ashtuquajturés Kosové, Hashim Thagit, dhe
kolegut té tij, Kadri Veselit, para Gjykatés Speciale né Hagé. Fakti gé kéto akuza nga Prokurori
Specialist i Odave té Specializuara té Kosovés kundér Thagit e Veselit né ndérkohé jané
konfirmuar dhe jané béré publike, e déshmon karakterin e rremé té pretendimeve té
parashtruara nga artikulli. Akuza e dyté e rrejshme e artikullit éshté qé pérmes operacioneve
sekrete ushtarake té shqgiptaréve né Kosové, Prishtina po synon gé pérséri t'i ndalé negociatat
me Beogradin. Pretendimet e tilla té rreme jané dekonstruktuar né hollési si dezinformata nén

“Lajmérimin e Dezinformatés 2.”

% Shih pér shembull “VUCIC UPOZORIO: Sprema se novi 17. mart i pogrom Srba (VUCIQI KA PARALAJMERUAR: Po
pérgatitet njé 17 mars dhe njé pogrom i ri i serbéve),” Nasa Borba, 25 shtator 2020,
https://nasaborba.com/vucic-upozorio-sprema-se-novi-17-mart-i-pogrom-srba/.

